
					ఈ పుట అచ్చుదిద్దబడ్డది
ద్వితీయాశ్వాసము

	క.	
శ్రీరాజితాఖిలాగమ | పారగ! సురరాజమౌళిభాసురతరకో

టీరా! మణిరుచిరచరణ! | క్రూరాహిత మదవిభంగ! కుక్కుటలింగా!



	 







	వ.	
అవధరింపుము నైమిశారణ్యమహర్షులకు నిఖిలపురాణవ్యాఖ్యానవిఖ్యాతుండగు

సూతుం డిట్లనియె. అట్లు నిరంతరజంగమారాధనదీక్షితుండై యాక్షమావల్లభుండు

వర్తించుచున్న సమయమున నొక్కనాఁడు.



	 







	సీ.	
ఘనమైనతనుకాంతిఁ గనుగొన్నచో శరద్ఘనమైనవాక కదలి పాఱ

బొడవైనజడలదీప్తులు సాంద్రతరబాలజలజాప్తరుచులతోఁ జెలిమి సేయ

నిండుచందురుఁబోలు నిటలభాగంబున రమ్యభస్మత్రిపుండ్రంబు మెఱయఁ

బవమానవశమునం బల్కుచేతివిపంచి గళరవంబునకు రాగంబు గూర్ప



	 







	గీ.	
మండితంబైనదండకమండలువులు | నలరు పటికంపునరులు మృగాజినంబు

గల్గి యరుదెంచె నమ్మహీకాంతుకడకు | భూరిలీలాప్రచారుండు నారదుండు.



	 







	ఉ.	
వచ్చు టెఱింగి మౌనిజనవర్యు నెదుర్కొననేగి మ్రొక్కి తో

డ్తెచ్చి యనర్ఘ్యరత్నరుచిదీపితపీఠమునందు నుంచి తా

హెచ్చుగ నర్ఘ్యపాద్మవిధు లిచ్చి కడు న్వినుతించి భక్తితో

నచ్చతురాస్యసూతికి ధరాధిపు డిట్లని పల్కె నేర్పునన్.



	 







	చ.	
మునివర! సర్వలోకముల ముఖ్యుఁడ వీశ్వరభక్తిమార్గసం

జనితయశఃప్రకాశుఁడవు సంతతపుణ్యుఁడ వీవు మద్గృహం

బున కిపు డిట్లు రాఁగనుట భూరిశుభంబుల కెల్లఁ దావకం

బనుదినభోగభాగ్యవిభవాతిశయంబుల కెల్ల మూలమున్.



	 







	క.	
అనఘ! మిముఁబోటిపుణ్యులఁ | గనుగొనుభాగ్యంబు మాకుఁ గల్గుట యెల్లన్

ఘనమగునిధిఁ గాంచిన పే | దనుఁ బోలుట గాదె తలఁపఁ దావనముఖ్యా.



	 







	సీ.	
అనవుఁడుఁ గలహభోజునుఁడు సర్వంసహావరుని కిట్లని పల్కె వలను మీఱ

రాజాధిరాజ! యోరమణీరతిరాజ! రాజశేఖరపదాంభోజమధుప!

యాచకాసురభూజ! హరిదశ్వనిభతేజ! కాంచనాచలధైర్యకలితకార్య

		 ఈ పేజీలో చివరి మార్పు 9 ఏప్రిల్ 2022న 19:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

